
Pendahuluan

Tema Hari Guru Malaysia 2025, “Guru Pemacu Reformasi
Pendidikan’, menonjolkan peranan guru sebagai agen utama
dalam menggerakkan perubahan pendidikan negara. Dalam
era yang serba pantas dan mencabar, guru bukan sahaja
berperanan sebagai penyampai ilmu, malah bertindak
sebagai pemimpin inovasi yang membentuk generasi masa
depan. Dengan lebih 405,000 guru bertugas di seluruh
negara dan lebih 5.4 juta pelajar di semua peringkat
pendidikan, tanggungjawab guru semakin besar dalam
memastikan setiap murid mendapat pendidikan berkualiti
dan seiring perkembangan global.

Statistik Jabatan Perangkaan Malaysia menunjukkan
5.74 juta siswazah telah dihasilkan pada tahun 2023, dengan
lebih dua pertiga bekerja dalam kategori mabhir. Ini
membuktikan sistem pendidikan negara berjaya melahirkan
modal insan berkualiti, hasil dedikasi para guru yang
sentiasa memperbaharui serta mempelbagaikan kaedah
pengajaran dan pembelajaran yang lebih menarik minat
para pelajar. Kemasukan pelajar baharu ke politeknik dan
kolej komuniti juga meningkat hampir 20% pada sesi
2023/2024, menunjukkan keyakinan masyarakat terhadap
pendidikan teknikal dan vokasional sebagai pemacu
kemajuan negara.

Para guru pada hari ini perlu bersedia menghadapi
cabaran digital, perubahan kurikulum serta keperluan
pelajar yang pelbagai. Mereka bukan sahaja membimbing
dalam bidang akademik, malah membina sahsiah,

kemahiran insaniah dan nilai murni dalam kalangan pelajar.
Justeru, pengiktirafan terhadap guru sebagai pemacu
reformasi pendidikan amat bertepatan dengan aspirasi
negara untuk terus maju dan berdaya saing di peringkat
global.

Pembangunan Profesionalisme Guru sebagai Teras
Reformasi Pendidikan

Pendidikan yang berkualiti memerlukan guru yang
kompeten dan berdedikasi. Oleh itu, pembangunan
profesionalisme guru menjadi salah satu teras utama.
Program peningkatan kemahiran dan latihan berterusan
adalah aspek yang sangat penting untuk memastikan guru
dapat menguasai pengetahuan dan kemahiran terkini. Guru
perlu dilengkapi dengan keupayaan untuk
mengintegrasikan teknologi dalam pengajaran mereka,
selain mengekalkan kaedah pengajaran yang berkesan,
sesuai dengan peredaran zaman.

Menurut kajian oleh Zainuddin et al. (2023), peningkatan
profesionalisme guru melalui latihan berterusan dapat
membantu mereka bukan sahaja dalam menguasai
kemahiran pedagogi yang lebih baik, tetapi juga dalam
memahami keperluan perkembangan pelajar yang lebih
holistik. Dengan adanya latihan berterusan, guru dapat
menyampaikan pengajaran yang lebih interaktif, inovatif,
dan relevan dengan perkembangan global, sekali gus
memperkasa generasi pelajar Malaysia untuk menghadapi
cabaran masa depan.

Penyelarasan Kurikulum dan Pengajaran

Salah satu cabaran terbesar dalam pendidikan Malaysia
adalah penyelarasan kurikulum yang berkesan dengan
perkembangan semasa. Di bawah Reformasi Pendidikan
2025, penekanan diberikan kepada pendekatan bersepadu
yang mengutamakan bukan hanya akademik tetapi juga
aspek pembangunan sahsiah dan kemahiran abad ke-21.
Guru perlu memainkan peranan penting dalam
menyampaikan kurikulum yang bukan sahaja relevan tetapi
juga memberi tumpuan kepada penguasaan kemahiran
kritikal seperti pemikiran kreatif, komunikasi, dan
penyelesaian masalah.

Menurut Kementerian Pendidikan Malaysia (2022),
kurikulum yang mengutamakan inovasi dalam pedagogi dan
penggunaan teknologi harus diterapkan dengan meluas.
Guru-guru di peringkat sekolah rendah dan menengah di
Malaysia perlu berkemampuan untuk beradaptasi dengan
pendekatan baru dalam pengajaran, seperti Pembelajaran
Berasaskan Projek (PBL) dan Pembelajaran Berasaskan
Teknologi (TBL). Hal ini memerlukan guru bukan sahaja

menguasai pengetahuan akademik, tetapi juga menguasai
alat-alat teknologi yang diperlukan dalam proses
pengajaran.

Membangunkan Karakter dan Kepimpinan Pelajar

Di luar aspek akademik, pendidikan moden menekankan
pembentukan karakter dan kepimpinan dalam diri pelajar.
Reformasi pendidikan Malaysia menuntut agar
pembentukan jati diri pelajar melalui kemahiran sosial,
nilai-nilai murni, dan kepimpinan yang baik menjadi salah
satu objektif utama. Di sinilah peranan guru sangat
signifikan. Guru bukan hanya penyampai ilmu, tetapi juga
sembimbing yang membentuk watak dan sikap pelajar.
Kajian oleh Azmi (2024) menunjukkan bahawa kepimpinan
yang dipupuk dalam kalangan pelajar melalui
program-program ko-kurikulum dan interaksi harian di
dalam bilik darjah memainkan peranan yang penting dalam
mengembangkan generasi muda yang bukan sahaja
berpengetahuan, tetapi juga beretika dan berdaya saing.
Guru yang mempamerkan kepimpinan yang baik serta
menjadi contoh teladan kepada pelajar adalah faktor
penting dalam pembentukan budaya kepimpinan yang
lebih baik dalam masyarakat.

Kemabhiran Transformasi

Kemahiran transformasi menurut Josephine et.al (2024)
adalah kebolehan pemimpin untuk membawa perubahan
positif dan inovasi. [Idea membangunkan perubahan
perlulah dikembangkan sejak dari pendidikan awal
kanak-kanak lagi agar galakan inovasi dalam memperkasa
guru dan pelajar mampu memningkatkan motivasi dan
dapat menyesuaikan diri dalam menempuhi cabaran. Selain
itu, kemahiran transformasi akan lebih berjaya apabila projek
integrasi, teknologi, kurikulum dan inisiatif kelestarian alam.
Pembangunan profesional menurut Mohd Radzi &
Saifullizam (2019) akan dapat mewujudkan budaya
pembelajaran sepanjang hayat di mana perubahan
teknologi yang pesat menyebabkan tenaga pengajar perlu
sentiasa mempertingkatkan penguasaan pengajaran dan
pembelajaran dalam memenuhi tuntutan untuk mencapai
dan merealisasikan objektif pelaksanaan Sistem Pendidikan
Negara Abad 21(SPN 21), agar semua mendapat kesan
maksimum pendidikan yang positif secara menyeluruh
mencukupi aspekaspek fizikal, mental, rohani dan emosi.
Cabaran dalam Memacu Reformasi Pendidikan
Walaupun peranan guru dalam memacu reformasi
pendidikan adalah amat besar, terdapat beberapa cabaran
yang perlu dihadapi oleh golongan pendidik. Antara
cabaran utama adalah penggunaan teknologi dalam

pengajaran. Meskipun pendidikan digital semakin diterima

di Malaysia, aksesibiliti dan kemahiran teknologi di kalangan

guru dan pelajar masih menjadi halangan. Beberapa guru

juga mungkin menghadapi kesulitan dalam menyesuaikan
diri dengan perubahan kurikulum dan kaedah pengajaran
baru yang memerlukan pemahaman yang mendalam dan

latihan intensif.

Menurut Mohamad & Ismail (2025), pengurusan
perubahan dalam kalangan guru memerlukan sokongan
berterusan daripada pihak pentadbiran sekolah serta latihan
yang terancang dan berfokus. Tanpa sokongan ini,
kemungkinan guru akan mengalami tekanan yang boleh
menjejaskan keberkesanan dalam melaksanakan reformasi
pendidikan yang direncanakan.

Kesimpulan

Peranan strategik guru dalam memacu reformasi pendidikan

Malaysia 2025 adalah sangat penting dalam memastikan

kejayaan pelaksanaan dasar pendidikan yang lebih inklusif

dan berkesan. Guru tidak hanya berfungsi sebagai
penyampai ilmu, tetapi juga sebagai agen perubahan yang
memacu integrasi teknologi, peningkatan kemahiran abad
ke-21, serta pembentukan karakter pelajar. Walaupun
terdapat pelbagai cabaran yang perlu diatasi, dengan
sokongan yang betul dan komitmen dari semua pihak, guru
dapat memainkan peranan yang lebih besar dalam
merealisasikan visi pendidikan negara yang progresif dan
holistik.

Jejakmu D1 Hati Kamu:

“Terima Kasih Cikgu”

Oleh:

Nur Irdina Sofiya binti Redzuan
Bekas pelajar Kolej Islam Sultan Alam Shah
(KISAS) 2024

Dalam kehidupan setiap insan, wujud satu sosok mulia yang
menjadi pemula kepada segala kejayaan - iaitu guru. Sejak
awal langkah kita di alam pendidikan, gurulah menjadi
individu pertama yang memperkenalkan kita kepada dunia
ilmu, membentuk akhlak, dan menyemai nilai kehidupan
yang murni. Peranan guru bukan sekadar menyampaikan
fakta atau mengajar membaca dan menulis, malah lebih
mendalam; mereka membentuk jiwa, mencorakkan
pemikiran, dan menyuluh jalan yang seringkali gelap buat
anak didiknya. Guru ibarat pelita dalam kegelapan
membakar dirinya demi menerangi yang lain. Maka,
bertepatanlah dengan konsep 5Mim iaitu guru sebagai
Mudarris, Muaddib, Murabbi, Mursyid dan Muallim.

Setiap daripada kita pasti menyimpan kenangan indah
bersama guru. Senyuman ikhlas seorang guru ketika
menyambut kehadiran kita di pintu pagar sekolah di pagi
hari, ketegasan seorang guru ketika menegur kesalahan kita,
atau keprihatinan mereka saat kita menghadapi kesusahan.
Kenangan-kenangan ini menjadi bekal emosi yang tidak
akan pernah pudar. Biar masa terus berlalu, memori bersama
guru kekal malar segar, terpahat kemas di hati sebagai
pengajaran hidup yang tidak ternilai.

Atas segala jerih perih dan pengorbanan merekalah,
hanya ucapan terima kasih mungkin terlalu kecil nilainya.
Namun, ungkapan itu terzahir dari hati yang penuh
penghargaan. Guru telah mencurahkan segala keringat dan
kesabaran dalam mendidik tanpa mengharap balasan, hanya
kerana ingin melihat anak bangsa berjaya.

Sejak dahulu lagi, guru diangkat sebagai tokoh yang
dihormati dalam masyarakat. Ini kerana di tangan gurulah
lahirnya para pemimpin, cendekiawan, doktor, jurutera, dan
bahkan juga guru-guru baharu. Justeru, peranan guru
amatlah besar sebagai ejen perubahan sosial yang menjadi
asas utama kepada pembangunan sesebuah bangsa dan
negara. Tanpa guru juga, tiadalah ilmu. Tanpa ilmu, gelaplah

masa depan masyarakat. Setiap hari, guru memulakan
tugasnya dengan penuh tekad dan tanggungjawab. Bukan
mudah ya untuk mengendalikan sekelompok murid dengan
pelbagai latar belakang, sikap dan keupayaan. Namun,
dengan penuh ketabahan dan keikhlasan, mereka
melaksanakan tugas mendidik bukan sahaja minda, tetapi
juga hati dan peribadi. Kata-kata lembut mereka mampu
menenangkan jiwa yang gelisah, sementara ketegasan
mereka membentuk disiplin yang kukuh dalam diri murid.
Guru, dikaulah Obor llmu Yang Membina Generasi Madani
Unggul.

Ironinya, guru juga tidak pernah memilih siapa yang
harus diberi perhatian. Bagi mereka, setiap murid adalah
permata yang perlu digilap, walau ada yang mungkin
kelihatan suram pada awalnya. Teringat kata-kata seorang
guru Bahasa Arab di sekolah anakandaku “Antum adalah
gumamah. Adakah antum semua ingin menjadi qumamah
selamanya atau qumamah yang menjadi permata yang telah
digilap?” Bertitik tolak dari ini jelas menunjukkan semangat
guru yang sanggup meluangkan masa tambahan demi
memastikan tidak ada seorang pun anak muridnya tercicir.
Ada yang sanggup berkorban masa rehat, tenaga, bahkan
wang ringgit demi anak didik yang dikasihi seperti anak
sendiri. Terima kasih guru.

Saban tahun seusai peperiksaan awam, maka
berakhirlah sesi persekolahan di peringkat menengah.
Secara tidak langsung seorang demi seorang murid
melangkah pergi, beranjak dewasa, dan membawa haluan
sendiri. Namun kesan ajaran seorang guru kekal terpatri
dalam setiap langkah kehidupan. Kata-kata nasihat yang
ikhlas, teguran yang membina, serta bimbingan yang sabar
menjadi bekal perjalanan hidup. Inilah “jejak” yang tidak
dapat dipadam oleh masa — kesan mendalam seorang guru
dalam membentuk insan. Dalam Islam, kedudukan guru
amat tinggi kerana mereka menyambung tugas para nabi
dalam menyampaikan ilmu dan membimbing manusia ke
jalan yang benar. Sabda Rasulullah SAW:

"Sesungguhnya para ulama itu adalah pewaris para nabi.”
(Hadis Riwayat Abu Dawud, Tirmizi)

Guru, sebagai penyampai ilmu, tergolong dalam
kalangan mereka yang mewarisi tugas kenabian ini. Justeru,
jejak mereka bukan sahaja hidup dalam sanubari murid,
tetapi juga dinilai tinggi di sisi Allah SWT. Setiap ilmu yang
diajarkan dan diamalkan oleh murid akan menjadi pahala
yang mengalir berterusan buat guru, meskipun jasad
mereka telah tiada. Ini dijelaskan dalam hadis lain:

"Apabila mati anak Adam, terputuslah amalannya kecuali tiga
perkara: sedekah jariah, ilmu yang dimanfaatkan, dan anak
soleh yang mendoakannya.” (Hadis Riwayat Muslim)

Setiap huruf yang diajarkan, setiap ilmu yang ditanam,
akan terus mengalir sebagai saham akhirat buat guru. [tulah
keindahan dan kemuliaan profesyen ini — memberi tanpa
syarat, dan menerima ganjaran yang tidak putus-putus.
Murid mungkin terlupa sesetengah fakta atau teori yang
diajar, namun mereka tidak pernah melupakan sikap, kasih
sayang, dan kesungguhan seorang guru. Inilah legasi
sebenar seorang pendidik, meninggalkan kesan yang
membentuk akhlak, menyemai nilai, dan mencetus
perubahan. Maka, wajarlah jika dikatakan bahawa walau
berjauhan, walau berbeza zaman dan tempat, Jejakmu
Tidak Akan Pernah Terpadam.

Perpisahan Hanya Secara Fizikal- Kalimah ini cukup
unik. Hubungan antara guru dan murid bukanlah sekadar
hubungan akademik yang tamat sebaik sahaja tamatnya sesi
persekolahan. Sebaliknya, ia adalah ikatan jiwa yang dibina
atas dasar ilmu, kasih sayang, dan hormat. Walaupun fizikal
mungkin berjauhan, hati dan kenangan tetap terpaut. ltulah
keistimewaan hubungan ini — berpisah hanya secara zahir,
tetapi tetap bersama dalam doa dan ingatan.

Ramai dalam kalangan kita yang masih mengingati nama
guru pertama yang mengajar membaca, atau guru yang
memberi semangat sewaktu kita hampir berputus asa. Ada
juga yang tetap menghubungi guru walaupun sudah
berdekad lamanya berpisah, semata-mata untuk
mengucapkan terima kasih. Ini membuktikan bahawa kasih
murid kepada guru adalah ikhlas dan mendalam.

Islam sangat menekankan adab terhadap guru, sebagai
tanda menghargai ilmu dan barakah yang disampaikan.
Imam al-Ghazali dalam Ihya’ Ulumuddin menyatakan
bahawa antara adab murid terhadap gurunya ialah
mendoakan mereka walaupun selepas mereka tiada. Ini
menunjukkan hubungan itu tidak terputus walaupun
setelah berpisah atau meninggal dunia.

Terdapat juga nas al-Quran yang menggalakkan kita
mendoakan orang yang mengajarkan kita kebaikan. Firman
Allah SWT:
"Dan rendahkanlah dirimu terhadap orang yang mengikutimu
dari kalangan orang yang beriman.”
(Surah Asy-Syu‘ara; ayat 215)
Ayat ini mengajar kita agar sentiasa merendah diri kepada
mereka yang telah memberi bimbingan, termasuklah guru,
sebagai tanda taat dan hormat kepada orang yang
membawa kita ke jalan kebaikan.
Malah, Rasulullah SAW pernah bersabda:
"Bukaniah daripada golongan kami orang yang tidak
menghormati orang tua, tidak menyayangi yang muda dan
tidak mengiktiraf hak orang alim di antara kami."
{Hadis Riwayat Ahmad dan Abu Dawud)

Hadis ini menggariskan bahawa menghormati guru
yang berilmu adalah sebahagian daripada akhlak Islam yang
sejati.

Maka, walaupun masa berlalu dan tempat berbeza, kasih
dan hormat kepada guru tetap utuh. Perpisahan hanyalah
dari segi zahir tetapi dalam hati setiap murid, nama guru
kekal hidup, menjadi cahaya penunjuk arah dalam
menempuh kehidupan.

Ungkapan "Terima kasih, cikgu” mungkin kedengaran
ringkas, namun sarat dengan makna yang mendalam. la
membawa bersama penghargaan yang tidak terhingga atas
segala tunjuk ajar, kesabaran, dan keikhlasan guru dalam
mendidik kita tanpa jemu. Dalam dunia yang semakin
pantas dan penuh cabaran ini, peranan guru tetap relevan
dan sangat diperlukan, malah lebih mencabar daripada
sebelumnya.

Penghargaan kepada guru tidak seharusnya terbatas
pada Hari Guru sahaja. la harus dizahirkan sepanjang masa
sama ada dalam bentuk kata-kata, tindakan, atau sekadar
doa. Murid yang berjaya seharusnya terus menyanjung dan
mengenang jasa guru, kerana kejayaan itu tidak akan
mungkin tercapai tanpa asas pendidikan dan bimbingan
yang diberikan oleh mereka.

Sebagai masyarakat, kita juga harus memartabatkan
profesion perguruan. Guru bukan sekadar pekerja yang
menjalankan tugas, tetapi pencetus perubahan dan penentu
arah masa depan negara. Wajar untuk kita memperluas
ruang penghargaan kepada mereka - seperti menganjurkan
program alumni, anugerah guru inspirasi, atau
sekurang-kurangnya menghantar ucapan terima kasih
secara peribadi. Tindakan kecil seperti ini mampu memberi
makna besar kepada hati seorang guru.

Guru tidak pernah meminta dikenang, tetapi setiap hati
murid yang ikhlas pasti tidak mampu melupakan. Maka,
dalam setiap doa kejayaan kita, sebutlah nama mereka.
Dalam setiap pencapaian kita, ingatlah jasa mereka. Dan
dalam setiap langkah kita ke hadapan, bawa bersama nilai
dan didikan yang telah mereka tanamkan.

Kesimpulannya, guru ibarat mata air yang mengalirkan
ilmu tanpa henti. Jejak mereka tidak akan pernah hilang
kerana setiap insan yang pernah disentuh oleh tunjuk ajar
mereka adalah bukti hidup terhadap jasa yang telah ditabur.
Dalam dunia yang semakin mencabar ini, guru tetap
menjadi penyuluh, penyabar, dan pembina harapan. Tiada
yang lebih tinggi selain doa dan penghargaan yang ikhlas
buat mereka.

Sebagai penutup, hayatilah pepatah ini:

Tangan guru yang mengayun pena, mampu
menggoncang dunia
A usd e &6 181 358 Q1 _adadll 3.

Semoga jasa dan pengorbanan para guru terus
dikenang, dihargai dan dibalas dengan kebaikan yang
berpanjangan, dunia dan akhirat. Terima kasih, cikgu.
Budimu kami sanjung, jejakmu kekal abadi dalam hati kami.

SERAMBI WAH T

Menghormati Guru Al-Quran

Berkata Imam al-Syatibi:

&5l e ub«:db al 55

o

Wades Lie oA 1615 G

Maksudnya: Semoga Allah SWT membalas
dengan kebaikan kepada imam-imam qurra’,
yang mengajarkan al-Quran kepada kita
semua secara sempurna dan bersambung
sanad.

-Dr. Redha-

Dunia hari ini berubah dengan pantas disebabkan
perkembangan teknologi yang mengubah cara hidup
manusia secara mendadak. Dalam arus perubahan ini,
bidang pendidikan juga mengalami transformasi besar.
Pendidik kini bukan lagi sekadar guru yang berdiri di
hadapan papan hitam untuk menyampaikan pelajaran,
sebaliknya mereka menjadi kompas yang menunjukkan arah
kepada pelajar dalam menempuhi dunia yang dipenuhi
maklumat dan teknologi canggih.

Perubahan ini menuntut pendidik untuk sentiasa peka
terhadap keperluan semasa dan berupaya menyesuaikan diri
dengan kaedah pengajaran yang baharu. Mereka perlu
memahami bahawa generasi pelajar hari ini dilahirkan dalam
era digital dan mempunyai gaya pembelajaran yang berbeza
daripada generasi terdahulu. Justeru, pendidik perlu
bertindak sebagai jambatan penghubung antara dunia
tradisional dengan dunia moden, dalam memastikan
nilai-nilai murni tetap dipelihara sambil menerima kemajuan
teknologi.

Peranan pendidik telah berkembang bukan sekadar
penyampai ilmu pengetahuan. Mereka kini bertugas sebagai
pembimbing yang membantu pelajar menerokai lautan
maklumat yang luas di dunia maya. Pelajar hari ini
mempunyai akses kepada pelbagai sumber maklumat,
namun tidak semua sumber ini boleh dipercayai atau sesuai
untuk tujuan pembelajaran. Di sinilah kepentingan pendidik
sebagai kompas yang membimbing pelajar membezakan
antara maklumat yang sahih dengan yang tidak tepat.

Sebagai contoh, pendidik boleh membimbing pelajar
mencari sumber digital yang boleh dipercayai seperti jurnal
akademik dalam talian. Pendidik juga boleh mengajar
pelajar kaedah menilai kredibiliti sesuatu sumber dengan
melihat penulis, tarikh penerbitan, dan rujukan yang
digunakan. Pendekatan ini bukan sahaja membantu pelajar
memperoleh maklumat yang tepat, malahan melatih mereka

berfikir secara kritis dan membuat penilaian yang wajar.

Peranan sebagai perancang pembelajaran juga semakin
penting dalam era digital ini {Taher & Bakar, 2021). Pendidik
yang mahir menggunakan pelbagai platform dan alat
teknologi untuk menjadikan proses pembelajaran lebih
berkesan dan menarik. Penggunaan aplikasi seperti
Worldwall, Quizziz, Kahoot (Abdullah, 2023) dan Blooket
untuk kuiz interaktif, Padlet (Yasir et al., 2023) untuk
perbincangan kelas, dapat meningkatkan penglibatan
pelajar dalam pembelajaran. Justeru, penggunaan teknologi
ini menjadi sebagai alat sokongan untuk memperkukuh
pencapaian objektif pembelajaran.

Pendidik juga perlu mengambil peranan sebagai
pembimbing dalam penggunaan teknologi secara beretika
dan bertanggungjawab. Mereka harus membimbing pelajar
untuk memahami cara menggunakan media sosial dengan
bijaksana, menghormati hak cipta apabila menggunakan
bahan digital, serta mengelakkan daripada terlibat dalam
aktiviti yang boleh memudaratkan diri sendiri atau orang
lain. Selain itu, pendidik perlu membantu pelajar mengenal
pasti risiko seperti penipuan dalam talian, buli siber, dan
kandungan yang tidak sesuai, di samping memperkukuh
kemabhiran celik digital dan etika penggunaan teknologi
dalam pembelajaran.

Dalam usaha memperkukuh pendidikan pelajar secara
holistik, pendidik hendaklah mengintegrasikan nilai islam
dengan pembelajaran tentang teknologi agar pembentukan
insan seimbang dapat dicapai. Penggunaan teknologi
seperti chatbot Al Generative Pre-trained Transformer (GPT)
dapat memperkayakan proses pengajaran dengan
menyediakan pengalaman pembelajaran yang lebih
interaktif, responsif dan sesuai dengan keperluan individu
pelajar, sekali gus meningkatkan kemahiran berfikir secara
kritis dan pemahaman terhadap isu-isu semasa (Saili et
al.,.2024).

Pendekatan merentas kurikulum ini selaras dengan
Falsafah Pendidikan Kebangsaan yang menekankan
pembangunan potensi individu secara menyeluruh dan
bersepadu, serta membantu pelajar memahami bahawa
teknologi adalah alat yang boleh dimanfaatkan dalam
pelbagai konteks pembelajaran dan kehidupan, tanpa
mengabaikan aspek kerohanian dan akhlak mulia. Integrasi
chatbot Al seperti Sophia Al dalam mata pelajaran Falsafah
dan Isu Semasa (Saili et al., 2024), membolehkan generasi
digital masa kini mengakses pembelajaran yang lebih
fleksibel dan menarik, sambil dipandu oleh prinsip-prinsip
etika dan moral yang kukuh. Kaedah ini ternyata bukan
sahaja meningkatkan penglibatan pelajar dalam proses
pembelajaran, bahkan turut memupuk kemahiran abad

ke-21 yang amat diperlukan dalam era digital kini (Saili et al.,
2024).

Antaranya termasuklah kemahiran berfikir kritis dan
analisis yang membolehkan mereka menilai maklumat
dengan bijak, kemahiran komunikasi dan kolaborasi yang
penting untuk bekerja dalam pasukan, kemahiran celik
digital yang membantu mereka menggunakan teknologi
dengan berkesan, serta kemahiran penyelesaian masalah
yang kreatif dan inovatif untuk menangani cabaran masa
depan yang semakin kompleks.

Penggunaan teknologi Al dalam pendidikan perlu
disertai dengan penilaian kritis dan kawalan yang
berterusan bagi memastikan maklumat yang disampaikan
adalah tepat dan boleh dipercayai, selaras dengan ajaran
Islam yang menekankan pencarian ilmu yang benar dan
bermanfaat. Pendidik mesti memainkan peranan sebagai
pembimbing yang bijaksana dalam mengintegrasikan
teknologi ini, memastikan keseimbangan antara kemajuan
teknologi dengan nilai-nilai asas pendidikan Islam yang
menjunjung tinggi keadilan, kebijaksanaan dan
kesejahteraan ummah. Dengan pendekatan yang seimbang
ini, teknologi Al dapat menjadi katalis dalam melahirkan
generasi Muslim yang celik teknologi tetapi tetap berpegang
teguh kepada akidah dan akhlak Islamiah.

Cabaran yang dihadapi pendidik dalam era digital ini
tidaklah mudah. Pendidik perlu sentiasa mengemas kini
pengetahuan dan kemahiran teknologi sambil memastikan
kandungan pembelajaran tetap relevan dan bermakna.
Pendidik juga perlu mengimbangkan antara penggunaan
teknologi dengan kaedah pengajaran tradisional yang masih
berkesan, kerana tidak semua topik atau kemabhiran sesuai
diajar menggunakan teknologi digital. Oleh itu, pendidik
perlu bijak memilih pendekatan yang paling sesuai untuk
setiap situasi pembelajaran agar matlamat pendidikan
tercapai dengan optimum.

Untuk menghadapi cabaran ini, pendidik perlu komited
terhadap pembelajaran sepanjang hayat. Mereka digalakkan
menghadiri kursus latihan, bengkel, atau webinar berkaitan
teknologi pendidikan bagi meningkatkan kompetensi
profesional. Selain itu, kolaborasi dengan rakan sejawat
penting untuk berkongsi pengalaman, bertukar-tukar idea
baharu, dan membina komuniti pembelajaran yang saling
menyokong. Pendidik yang berjaya ialah mereka yang
sentiasa terbuka untuk belajar, berinovasi serta tidak takut
mencuba kaedah pengajaran yang baharu demi manfaat
pelajar dan perkembangan pendidikan. Oleh itu, pendidik
juga perlu sentiasa berusaha untuk memperbaiki dan
meningkatkan tahap kemahiran profesionalisme mereka
agar sentiasa relevan dan tidak ketinggalan zaman dalam
dunia pendidikan masa kini (Rashed et al., 2021).

Sebagaimana firman Allah SWT dalam surah
Al-Mujadalah ayat 11:

"Wahai orang-orang yang beriman! Apabila diminta kepada
kamu memberi lapang dari tempat duduk kamu (untuk orang
lain) maka lapangkaniah seboleh-bolehnya supaya Allah
melapangkan (segala halnya) untuk kamu. Dan apabila
diminta kamu bangun maka bangunlah, supaya Allah
meninggikan darjat orang-orang yang beriman di antara
kamu, dan orang-orang yang diberi ilmu pengetahuan ugama
(dari kalangan kamu) - beberapa darjat. Dan (ingatlah), Allah
Maha Mendalam PengetahuanNya tentang apa yang kamu
lakukan."

Qatadah mengatakan, turunnya ayat di atas berkenaan
dengan maijlis zikir, iaitu mana apabila mereka mendapat
salah seorang daripada mereka datang lambat, mereka tidak

mahu memberikan tempat dalam dekat Rasulullah, lalu
Allah memerintahkan mereka supaya berlapang-lapang
sesama mereka (Yusoff & Mukhlis, 2019).

Ayat ini memberikan inspirasi kepada pendidik bahawa
menuntut dan mengajar ilmu adalah amalan yang mulia di
sisi Allah SWT. Sebagaimana Allah meninggikan darjat orang
yang berilmu dalam majlis, pendidik yang komited dalam
menyampaikan ilmu sambil berpegang kepada nilai-nilai
Islam akan mendapat ganjaran yang tinggi di sisi-Nya.
Mereka perlu sentiasa membuka peluang untuk
pembelajaran baharu dan bersedia "bangun” untuk
menerima perubahan serta inovasi dalam dunia pendidikan.
Dengan sikap rendah hati, sedia berkongsi ilmu dan sentiasa
memberi keutamaan kepada kepentingan pelajar, pendidik
bukan sahaja menjadi agen perubahan dalam sistem
pendidikan, malah turut menyumbang kepada
pembentukan generasi yang berilmu, bertakwa dan
berakhlak mulia yang mampu menghadapi cabaran zaman
dengan penuh hikmah dan kebijaksanaan.

Dengan memainkan peranan ini dengan penuh dedikasi
dan profesionalisme, pendidik akan terus menjadi tulang
belakang sistem pendidikan yang berkualiti dan relevan
dengan keperluan zaman. Peranan sebagai kompas bukan
sahaja memerlukan kemahiran teknikal, tetapi juga
kebijaksanaan untuk membimbing generasi baharu dalam
menavigasi dunia digital yang kompleks sambil
mengekalkan nilai-nilai kemanusiaan yang murni. Pendidik
yang berjaya di era digital adalah mereka yang dapat
mengimbangkan antara kemajuan teknologi dengan
keperluan asas pembelajaran manusia - untuk memahami,
berinteraksi, dan berkembang sebagai individu yang
lengkap dalam masyarakat global yang saling berhubung.

Guru adalah individu yang memainkan peranan yang sangat
penting dalam dunia pendidikan. Dalam dunia moden, ibu
bapa sibuk bekerja menyebabkan tugasan mendidik banyak
diserahkan kepada guru. Guru yang mencorakkan pelajar.
Oleh hal yang demikian, guru perlu mempunyai karakter
terbaik terutamanya ketika mendidik pelajar.

Antara contoh kisah yang terdapat dalam al-Quran
mengenai karakter guru ketika berhadapan dengan pelajar
adalah kisah Nabi Khidir dan Nabi Musa seperti yang
dirakamkan oleh Allah dalam surah al-Kahfi, ayat 60 hingga
ayat 82. Terdapat lapan karakter yang ditonjolkan oleh Nabi
Khidir sebagai guru ketika berhadapan dengan Nabi Musa
sebagai pelajar.

Memastikan guru mempunyai ilmu yang sahih.
Kesahihan ilmu Nabi Khidir dapat dilihat apabila baginda
menyebut bahawa baginda tidak melakukan apa-apa
mengikut fikiran sendiri (al-Kahfi, 18: 82). Dalam konteks
guru pada hari ini, guru perlu membuat persiapan
kandungan isi pelajaran agar ilmu yang disampaikan adalah
ilmu yang diyakini sahih dan tidak terkeluar daripada
landasan agama.

Menguji tahap pelajar melalui penilaian kendiri
pelajar. Ini adalah salah satu teknik jurulatih. Guru tahu
tahap pelajar, tapi ingin pelajar reflek diri sendiri. Hal ini
berdasarkan tafsir Hamka terhadap ayat 67 surah al-Kahfi,
dengan mengatakan bahawa Nabi Khidir tahu sifat baran
Nabi Musa. Jadi baginda bertanya Nabi Musa jika Nabi Musa
mampu bersabar terhadap kelakuan Nabi Khidir yang tidak
mampu difahami oleh Nabi Musa.

Menetapkan peraturan terhadap pelajar. Peraturan
tersebut akan jadi pembelajaran paling bermakna yang akan
diteladani oleh pelajar. Dalam konteks Nabi Khidir dan Nabi
Musa, peraturan yang ditetapkan oleh Nabi Khidir adalah
larangan bertanya sehingga guru sendiri rasa perlu untuk
memberikan pengajaran tersebut kepada pelajar (al-Kahfi,

18: 70). Dalam konteks guru pada hari ini, peraturan dibuat
agar pembelajaran dapat berlangsung dengan lancar.
Walaupun sekolah telah mempunyai peraturan, namun guru
berhak menyusun peraturan tambahan dalam kelas sesuai
dengan konteks pelajarnya.

Sabar dan tegas dengan kerenah pelajar. Tiga kali
Nabi Musa melanggar peraturan apabila baginda bertanya
tentang tindakan Nabi Khidir, iaitu; 1) kenapa melubangkan
perahu (al-Kahfi, 18: 72), 2) kenapa membunuh anak kecil
{al-Kahfi, 18: 74), dan 3) kenapa bina tembok yang runtuh
(al-Kahfi, 18: 77). Nabi Khidir memaafkan kesalahan kali
pertama dan kedua, namun peringatan tetap diberikan.
Apabila Nabi Musa melanggar peraturan kali ketiga, Nabi
Musa dihukum dengan hukuman perpisahan. Maksudnya
Nabi Musa tidak lagi dibenarkan bersuhbah mengikut Nabi
Khidir. Analoginya pada masa kini, hukuman buang sekolah.
Hukuman ini hukuman yang berat. Oleh kerana itu, ketika
Nabi Musa melakukan kesalahan kedua, Nabi Khidir
memberi peringatan dengan tegas dan keras, “Bukankah aku
telah katakan kepadamu” (al-Kahfi, 18: 75).

Menerangkan kepada pelajar sesuatu yang tidak
difahami oleh mereka. Penerangan perlu dibuat dari dua
sudut. Sudut pertama, penerangan mengenai isi pelajaran.
Kesungguhan guru menerangkan isi pelajaran mampu
menumbuhkan keberkatan dan memberi kesan kepada
kemenjadian pelajar di masa hadapan. Sudut kedua,
penerangan ketika memberikan hukuman agar mereka
dapat belajar daripada kesalahan yang dilakukan. Dalam
konteks Nabi Musa dan Nabi Khidir, penerangan mengenai
kesalahan adalah pelajaran yang sangat bermakna buat Nabi
Musa a.s.

Menjaga adab dengan Allah. Adab ini sangat halus dan
tinggi. Ketika Nabi Khidir menerangkan tentang
perbuatannya melubangkan perahu, baginda menyebut,
“aku bocorkannya dengan tujuan untuk mencacatkannya”
(al-Kahfi, 18: 79). Sebaliknya, ketika baginda menerangkan
tentang sebab baginda membina kembali tembok yang
runtuh, baginda menyebut, “Tuhanmu mengkehendaki
supaya mereka cukup umur dan dapat mengeluarkan harta
mereka yang terpendam itu” (al-Kahfi, 18: 82). Kata Imam
al-Qurtubi, lafaz pertama adalah kerosakan pada zahirnya,
maka aibnya disandarkan kepada dirinya. Sebaliknya lafaz
kedua tertakluk kepada gada gadar Allah, maka terpulang
kepada Allah mengenai masa depan anak tersebut. Dalam
konteks guru pada hari ini, perlu berhati-hati apabila
mengeluarkan kata-kata, terutama apabila percakapan itu
disandarkan kepada Allah dan rasul.

Tidak kekok mengajar pelajar yang mempunyai
kedudukan dan martabat yang lebih tinggi. Hal ini kerana

Nabi Musa adalah salah seorang nabi ulum azmi, sudah
tentu memiliki martabat yang lebih tinggi di sisi Allah.
Namun Nabi Khidir tidak endahkan masalah tersebut dan
terus tekun memberikan pengajaran kepada Nabi Musa.
Dalam konteks pada hari ini, mungkin sesuai apabila
berdepan dengan pelajar yang datang daripada keluarga
yang kaya dan berpangkat tinggi.

Menjadi contoh terbaik kepada ilmu dan ajarannya.
Hal ini dapat dilihat kepada kesabaran Nabi Khidir ketika
mengajarkan Nabi Musa. Baginda memberi syarat supaya
Nabi Musa bersabar atas segala tindakannya, dan baginda
sendiri bersabar apabila sering dipersoalkan oleh Nabi Musa
selepas sesuatu tindakan dilakukan.

Lapan sikap yang ditunjukkan oleh Nabi Khidir ketika
berhadapan dengan pelajar sehebat Nabi Musa ini
memberikan banyak lagi manfaat yang boleh diambil iktibar
sama ada oleh guru atau pelajar. Moga ianya memberi
inspirasi kepada seluruh guru dan pelajar dalam bersabar
ketika proses mengajar dan menitiskan ilmu buat para
pelajar. Sekali guru, selamanya guru.

Baru-baru ini, timbul isu berkaitan guru memarahi pelajar
dan menggesa pelajar tersebut untuk mengakui kesilapan
yang dia tidak buat. Isu tersebut menjadi viral apabila guru
telah merakam peristiwa tersebut dan dihantar kepada
ibunya (Harian Metro, 25/5/2025). Insiden merakam yang
menjadikan peristiwa itu viral tidak sepatutnya terjadi.
Matlamat dalam dunia pendidikan adalah untuk mendidik,
mengajar dan menunjukkan jalan yang benar kepada
pelajar-pelajar dan bukanlah sebaliknya.

Dalam dunia yang semakin mencabar, para pelajar
ketandusan contoh-contoh tauladan untuk dikuti. Apatah
lagi kekurangan kurikulum berkaitan dengan pendidikan
berteraskan al-Quran dan as- Sunnah bagi mengingatkan
pelajar-pelajar tentang perkara yang berkaitan dengan dosa
dan pahala serta contoh tauladan yang patut diikuti dalam
realiti semasa. Tambahan pula, kekurangan guru-guru yang
mempunyai sifat empati juga menyebabkan para pelajar
merasakan emosinya tergangguy, tidak selamat serta
perkara-perkara lain yang menyebabkan lahirnya perasaan
negatif.

Hakikatnya, pelajar-pelajar memerlukan seorang guru
yang mempunyai karakter yang boleh menjadi contoh
kepada mereka seperti mampu menonjolkan sifat keibuan,
keayahan, dalam mendidik mereka apatah lagi mempunyai
sifat empati dengan masalah mereka. Hal ini demikian
dikatakan kerana setiap pelajar mempunyai latar belakang,

corak didikan, sifat peribadi dan masalah yang berbeza-beza.

Oleh itu, sifat empati merupakan elemen yang penting dan
perlu dimiliki oleh setiap individu dalam melaksanakan
tanggungjawab sebagai seorang pendidik.

Definisi Empati merujuk kepada keupayaan seseorang
untuk memahami perasaan, pengalaman dan sudut
pandang orang lain, serta memberikan respons dengan
penuh keprihatinan {Zaki, 2020). Dalam konteks pendidikan,
empati merupakan asas kepada pedagogi yang berpusatkan
pelajar. Perubahan dalam keperluan pendidikan semasa,
termasuk tekanan kesihatan mental, pembelajaran hibrid
dan keperluan pembelajaran berbeza, menuntut guru agar
berfungsi bukan sekadar sebagai penyampai ilmu, tetapi
juga sebagai pembimbing emosi (OECD, 2023; UNESCO,
2022).

Pembelajaran
listik

Firman Allah SWT: “Dan rendahkanlah dirimu terhadap
orang-orang yang beriman yang mengikutmu.” (Surah
Ash-Shu'ara, ayat: 215). Abu Hurairah RA meriwayatkan
bahawa Rasulullah SAW bersabda, yang bermaksud:
"Senyumanmu kepada saudaramu adalah sedekah.” (Riwayat
al-Tirmizi, Kitab al-Birr wa al-Silah, Bab Ma Ja'a Fi al-Sadagah,
no. 1956)

Empati dalam Pendidikan: Perspektif Islam dan Sains
Sosial. Islam menggariskan empati sebagai asas hubungan
kemanusiaan. Rasulullah SAW merupakan contoh terbaik
pendidik yang menerapkan sifat empati dalam kehidupan
baginda. Baginda SAW bersabda yang bermaksud:
“Perumpamaan orang-orang mukmin dalam kasih sayang,
belas kasihan dan empati mereka adalah seperti satu tubuh;
apabila satu anggota sakit, seluruh tubuh turut merasa sakit.”
(Riwayat Muslim, Kitab al-Birr wa al-Silah wa al-Adab, Bab:
Kasih sayang dan belas kasihan sesama orang mukmin, no.
2586)

Dalam psikologi pendidikan, empati dilihat sebagai
faktor perlakuan prososial dan kecekapan emosi yang tinggi
(Gerdes et al., 2022). Guru yang menunjukkan empati
mencetuskan rasa dihargai dalam kalangan pelajar, sekaligus
menggalakkan keterlibatan dan motivasi dalam
pembelajaran (Meyers et al., 2023).

Peranan Guru Dalam Menyokong Pembelajaran Holistik

Melalui Empati

1 Menyuburkan Kesejahteraan Emosi Pelajar. Guru
empatik membantu pelajar mengurus emosi, tekanan dan
perasaan tidak selamat. Ini amat penting pasca-COVID-19,
apabila pelajar menghadapi krisis sosial dan emosi yang
ketara (WHO, 2022).

Menggalakkan Keterlibatan Pelajar Aktif. Empati
mewujudkan suasana pembelajaran yang menyokong dan
terbuka. Pelajar lebih cenderung untuk menyertai aktiviti
kelas dan berinteraksi apabila mereka merasa difahami
{Hammond, 2020).

Membentuk Nilai dan Akhlak Pelajar. Melalui amalan
empati, guru mendidik pelajar tentang kasih sayang,
hormat, tolak ansur dan belas ihsan, yang merangkumi
elemen penting dalam pembangunan karakter pelajar. Ini
bersesuaian dengan sabda Rasulullah SAW yang
bermaksud: “Barangsiapa yang tidak mengasihi, dia tidak
akan dikasihi.” (Riwayat al-Bukhari, Kitab al-Adab, Bab Man
Laa Yarham Laa Yurham

Strategi Mengamalkan Empati oleh Guru

Pelaksanaan empati oleh guru dapat dilakukan melalui
pendekatan seperti pendengaran aktif, refleksi emosi pelajar,
dan penggunaan komunikasi yang tidak bersifat kekerasan.
{non-violent communication), latihan kawalan diri dan
kesedaran kendiri (self-regulation), pembinaan iklim bilik
darjah berasaskan rahmah dan ihsan. Kajian terkini oleh
Bozkurt (2023) menyarankan agar empati dijadikan elemen
dalam rubrik penilaian guru dan indikator keberkesanan
pengajaran.

Cabaran dan Cadangan Penambahbaikan

Dalam era pendidikan moden, pendidik berhadapan dengan
pelbagai cabaran utama seperti kekangan masa, beban kerja
yang tinggi, dan ketidaksesuaian latihan sedia ada yang
kurang menekankan aspek kecerdasan emosi. Sebagai
cadangan, Penyertaan modul empati dalam latihan
praperkhidmatan guru wajar dipertimbangkan sebagai
usaha memperkukuh kompetensi emosi dan kemahiran
interpersonal dalam kalangan bakal pendidik, malah sistem
sokongan emosi dan peer coaching perlu dibangunkan di
sekolah sebagai pentaksiran keberkesanan guru yang
merangkumi aspek empati.

Firman Allah SWT bermaksud “Dan tolong-menolonglah
kamu dalam (mengerjakan) kebajikan dan takwa.” (Surah
al-Ma‘idah, ayat:2). Rasulullah SAW bersabda yang
bermaksud "Orang yang paling disayangi oleh Allah ialah
orang yang paling bermanfaat kepada manusia." (Riwayat
al-Tabarani dalam al-Mu’jam al-Kabir, no. 13646)
Kesimpulan
Empati bukanlah hanya aspek moral tetapi juga keperluan
profesional dalam landskap pendidikan semasa. Dalam
kerangka pendidikan Islam dan pedagogi kontemporari,
empati ialah nilai dan kemahiran yang perlu dikuasai oleh
setiap pendidik. Guru yang empatik bukan sahaja mampu
membantu pelajar mencapai kecemerlangan akademik,
tetapi juga membentuk insan yang seimbang, berakhlak dan
berjiwa besar. Maka, empati perlu dijadikan sebagai teras
kepada reformasi pendidikan dan dasar pembangunan
profesional guru. Daripada Abdullah bin Amru RA, Rasulullah
SAW bersabda yang bermaksud "Orang yang penyayang akan
disayangi oleh al-Rahman. Sayangilah siapa yang di bumi,
nescaya yang di langit akan menyayangi kamu.” (Riwayat Abu
Daud, Kitab al-Adab, Bab fi Rahmah, no. 4941; al-Tirmizi, Kitab
al-Birr wa al-Silah, Bab Ma Ja'a fi al-Rahmah li al-Nas, no.
1924)

Oleh:

Sembilan, Kampus Rembau

Di ruang kuliah yang sunyi dan luas,
Langkahku teguh, niatku ikhlas.
Setiap kata bukan sekadar bicara,
Tapi benih ilmu yang cuba kutanam di jiwa.

Aku bukan sekadar mengajar fakta,
Tapi mendidik akal, menyentuh rasa.
Dalam setiap helaian nota dan soalan,
Ada nilai, hikmah dan panduan kehidupan.

Tatkala malam menyapa letih,
Aku masih bersama pena dan kertas putih.
Menilai bukan menghukum semata,
Tapi membina harapan anak bangsa tercinta.

Wahai anak didikku, kenanglah satu perkara,
Ilmu ini amanah, bukan sekadar angka.
Jalanmu mungkin jauh dan sukar,

Tapi yakinlah, aku sentiasa mendoakan agar engkau
bersinar.

Kritikan Penyiaran:

Peranan Setting dalam Drama.

Keyakinan Penonton Versus
ewibawaan Jalan Cerita

Oleh:

A\

Umum mengetahui bahawa drama sememangnya
rancangan yang popular dewasa ini. Drama banyak
mengungkap jalan cerita yang pelbagai yang kelazimannya
diilhamkan berdasarkan keadaan masyarakat ketika ianya
diterbitkan. Drama mengangkat tema-tema yang dekat
dengan hati penonton antaranya ialah kasih sayang,
kekeluargaan, keagamaan, kemasyarakatan dan pelbagai
kupasan isu yang mendasarinya. Drama bolehlah dikatakan
di bawah kategori rancangan Bukan Berfakta (Non-Factual)
jaitu bentuk rancangan rekaan berdasarkan kisah yang
benar-benar berlaku atau hanya ilham yang dicipta oleh

pengarah ataupun ianya hasil gabungan idea kedua-duanya.

Secara mudahnya, kisah yang dipapar banyak dipengaruhi
oleh idea ciptaan atau rekaan samada menerusi watak, jalan
cerita, olahan dialog, latar masa atau lokasi, dan
pembawakan mesej yang hendak disampaikan. Walaupun
begitu, dengan susunan idea yang baik dan pengarahan
yang kreatif, drama mampu menjelmakan fenomena
terhadap corak tontonan penonton.

Skrip merupakan tunjang utama jika kita merujuk
kepada kejayaan sesuatu drama yang dipersembahkan
secara umum. Kekuatan skrip sangat penting apatah lagi
apabila ingin membawakan mesej yang padat dengan
pengajaran dan pendidikan kepada penonton. Olahan skrip
harus dilakukan dengan teliti kerana ianya haruslah mampu
untuk berkomunikasi dengan penonton. Jalinan antara
cerita dengan penonton harus dititikberatkan dalam usaha
menarik minat dan kefahaman agar ianya berlangsung
dengan jayanya. Maka pengarah perlu menterjemahkan
skrip kepada persembahan audio visual yang berkesan agar
penonton dapat menyelami dan merasakan kebenaran jalan
cerita yang diolah. Dan disinilah ciri-ciri setting memainkan
peranan untuk mencipta keyakinan dan kewibawaan
tontonan.

Setting merupakan antara ciri-ciri yang menguatkan lagi
sesuatu jalan cerita dari sudut keyakinan dan kebenaran
yang cuba dikupas. Peranannya dalam melengkapkan jalan
cerita adalah sangat penting untuk membuatkan penonton
mempercayai apa yang mereka tonton berdasarkan asas
pemikiran mereka untuk menerima atau menolak sesuatu
drama berkenaan. Dengan kata mudah, penonton akan

1empercayai berdasarkan aspek logik yang menyokong

persembahan drama. Antaranya adalah persembahan set,
lokasi, gaya pertuturan, props, solekan dan fesyen, muzik,
dan persembahan. Kesemua adunan ini jika diterjemahkan
dengan baik maka keyakinan penonton terhadap drama
berkenaan akan tinggi sekaligus membuatkan penonton
mengikuti jalan cerita dengan penuh minat dan fokus pada
apa yang cuba disampaikan.

Set merupakan ciri penting dalam drama yang perlu
difokuskan. Set merupakan suasana persekitaran yang bakal
mewarnai jalan cerita. Tumpuannya adalah untuk memberi
gambaran secara jelas berkaitan cerita berkenaan. Sebagai
contoh set untuk drama bertemakan kekeluargaan. Set
harus mampu untuk membawakan suasana kekeluargaan
seperti yang dikehendaki oleh skrip. Jika ianya
menceritakan tentang keluarga yang penuh kasih sayang
maka set juga perlulah mencerminkan suasana harmoni
sebagai unsur yang menyokong keadaan berkenaan.
Mungkin keadaan rumah yang sederhana tetapi cukup
lengkap untuk dihuni oleh keluarga dengan penuh
keluhuran dan keharmonian rumahtangga. Gambaran ini
akan membawakan penonton untuk merasai erti sebenar
yang cuba dibawakan oleh drama berkenaan.

Begitu juga dengan lokasi dimana ia akan
melengkapkan jalan cerita yang cuba disampaikan. Jika
skrip membawakan cerita berkisar masyarakat luar bandar
maka lokasi harus dipilih mengikut kesesuaian jalan cerita.
Sebagai contoh, kisah kehidupan masyarakat kampung yang
mengerjakan sawah padi sebagai punca rezeki. Pengarah
perlu memilih lokasi yang bertepatan dengan jalan cerita.
Kesesuaian lokasi sahaja tidak mencukupi kerana ia
melibatkan jenis tanaman khusus yang perlu dititipkan
dengan waktu musim penanaman padi. Nampak seperti
mudah tetapi percaturan perlu diimbangi dari segenap
aspek pembuktian yang menyokong situasi yang bakal
dipersembahkan. Dengan pemilihan lokasi yang sesuai
maka susuhan cerita akan nampak lebih sempurna dimata
yenonton.

Tidak akan lengkap drama tanpa olahan dialog yang
mendasarinya. Inijuga salah satu ciri setting yang penting
untuk diberi penekanan. Dialog akan mencerminkan tahap
pembuktian yang nyata kepada penonton terhadap
pembawakan watak dalam drama. Kata-kata, gaya
percakapan, lantunan suara dan pemilihan pelakon yang
mampu mengungkap dialog dengan berkesan adalah
penting untuk membawa penonton ke peringkat yang
seterusnya dari sudut keberkesanan lakonan yang mewakili
sesuatu golongan. Seperti contoh, gaya percakapan
golongan masyarakat bandar dan luar bandar, golongan
kaya dan miskin, dialek negeri, hubungan kekeluargaan,

jenis pekerjaan dan lain-lain lagi yang bersandarkan dengan
watak dan perwatakan yang diwujudkan mengikut cerita
yang hendak dipersembahkan.

Props juga salah satu setting yang berfungsi untuk
menjelmakan suasana yang dikehendaki. Segala keperluan
watak harus difikirkan dengan ruang lingkup yang luas.
Penggunaan props akan menjadikan jalan cerita mampu
untuk memberikan kesan emosi kepada penonton untuk
turut sama merasai apa yang dirasakan oleh watak dalam
drama. Sebagai contoh cerita yang berkisarkan kehidupan
yang dijerat kemiskinan. Pengarah perlu memberi kesan
visual yang berkesan untuk menggambarkan keadaan ini
dengan bantuan props. Gambaran teliti dalam menyokong
jalan cerita akan membuatkan penonton merasai kesan
emosi perihal keperitan hidup melalui watak.

Fesyen dan gaya pemakaian juga mendasari
kebolehpercayaan dalam drama. Watak akan nampak lebih
berkesan seandainya digayakan dengan fesyen dan trend
yang bersesuaian dengan latar zaman. Jangan tersalah
memilih corak pemakaian yang harus diperagakan kerana ia
akan menimbulkan tanda tanya berkenaan realiti zaman.
Kesilapan akan menyebabkan keyakinan penonton menurun
dan memungkinkan penonton hilang minat dan
kesungguhan untuk meneruskan tontonan.

Kebelakangan ini, runut muzik atau soundtrack
dilihat menjadi nadi bagi menggalak dan mengekalkan
tontonan terutamanya dalam drama rantaian atau bersiri.

Penggunaan lagu-lagu popular dan menghubung lagu
dengan jalan cerita difikirkan satu taktik yang berkesan.
Penonton akan mudah mesra dengan lagu yang mewakili
drama dan seringkali menjadi siulan nyanyian antara
mereka. Ini adalah bonus kepada pengarah jika ia berjaya
untuk mendapatkan lagu yang baik terutamanya lagu yang
belum di keudarakan di mana-mana platform media dan
ianya diperkenalkan serentak dengan penerbitan drama.
Sudah pasti ia akan menjadi lambang asas atau trademark
bagi drama tersebut untuk suatu jangka masa yang panjang.
Kesimpulannya, ciri setting sangat perlu dianalisis,
ditafsirkan, dinilai dan dirumuskan dengan justifikasi yang
berkesan dalam olahan drama bagi memberikan kepuasan
tontonan kepada penonton. Penonton dengan mudah akan
mengesan kepincangan yang ada dalam drama. Sama ada
mereka memilih untuk meneruskan tontonan ataupun tidak,
ia banyak bergantung pada minat dan citarasa mereka.
Perlu diingat, bagi membawakan penonton untuk kekal
menonton bukan perkara mudah ekoran saingan daripada
pelbagai saluran yang ada kebelakangan ini. Jika setting
dilakukan dengan betul, tidak mustahil sesuatu drama itu
mampu untuk diangkat ke peringkat yang lebih jauh.

“Sugar alcohol” (alkohol gula) merupakan bahan pemanis
yang kerap digunakan dalam produk makanan dan
minuman, terutama dalam produk yang dilabelkan
sebagaikandungan kalori dan indeks glisemik.
Bagaimana “Sugar Alcohol” Dihasilkan?
Proses penghasilan “Sugar Alcohol” melibatkan
pengubahsuaian molekul gula melalui proses hidrogenasi.
Gula biasa, seperti glukosa, fruktosa, atau sukrosa, dikenakan
hidrogenasi untuk mengubah strukturnya menjadi sebatian
yang lebih kompleks yang dikenali sebagai “Sugar Alcohol”.
Proses ini tidak melibatkan penggunaan etanol (alkohol
yang digunakan dalam minuman beralkohol) dalam jumlah
yang ketara, dan ia biasanya menghasilkan bahan yang
boleh dimakan secara selamat tanpa efek memabukkan.
Adakah “Sugar Alcohol” Halal?
Secara umum, “Sugar Alcohol” dihukum halal kerana ia tidak
mengandungi bahan haram seperti alkohol {ethanol) yang
terdapat dalam minuman beralkohol. Walaupun nama
"alkohol" mungkin mengelirukan, “Sugar Alcohol” tidak
mengandungi alkohol dalam bentuk yang boleh
memabukkan atau menyebabkan kesan yang sama seperti
minuman beralkohol. Alkohol yang digunakan dalam
pembuatan “
berbeza daripada alkohol yang digunakan dalam
pembuatan minuman keras. bebas gula atau rendah kalori.
Walaupun namanya mengandungi perkataan "alkohol", ia
sering menimbulkan persoalan di kalangan umat Islam
mengenai status halalnya. Oleh itu, artikel ini akan
membincangkan apakah “Sugar Alcohol” halal dan
faktor-faktor yang perlu diambil kira dalam menentukan
status halalnya.
Apa Itu “Sugar Alcohol"?
“Sugar Alcohol” adalah sejenis karbohidrat yang mempunyai
struktur kimia mirip dengan kedua-dua gula dan alkohol,
namun ia bukanlah gula atau alkohol sebenar. Antara jenis
“Sugar Alcohol” yang biasa digunakan adalah sorbitol, xylitol,
maltitol, eritritol, dan mannitol. la biasanya digunakan dalam
penghasilan produk bebas gula, gula rendah kalori, dan
produk pemanis alternatif.
Beberapa faktor yang menjadikan “Sugar Alcohol” halal

adalah:
1. Tiada Kandungan Etanol (Alkohol Mabuk): Walaupun

proses penghasilannya melibatkan hidrogenasi, ia tidak

menggunakan alkohol etanol yang digunakan dalam
minuman beralkohol. Oleh ity, tiada elemen alkohol yang
berbahaya atau memabukkan dalam “Sugar Alcohol".

2.Bahan Tambahan yang Halal: Dalam proses pembuatan
“Sugar Alcohol’, bahan tambahan atau bahan kimia yang
digunakan juga perlu diperiksa untuk memastikan tiada
bahan haram yang digunakan, seperti lemak babi atau
bahan tidak halal dalam penghasilannya. Namun, secara
amnya, “Sugar Alcohol” yang dihasilkan secara komersial
adalah halal.

3. Sumber Penghasilan: Sebilangan besar “Sugar Alcohol”
dihasilkan daripada tumbuhan atau proses sintetik yang
tidak melibatkan bahan haram. Oleh ity, jika penghasilan
“Sugar Alcohol” mematuhi prinsip-prinsip pengeluaran
halal, ia dianggap boleh diterima dalam Islam.

Isu yang Perlu Diperhatikan

Walaupun “Sugar Alcohol” umumnya dianggap halal,

terdapat beberapa perkara yang perlu dipertimbangkan

oleh umat Islam sebelum menggunakannya:

1. Pemeriksaan Label Produk: Walaupun “Sugar Alcohol”
sendiri boleh dianggap halal, beberapa produk makanan
yang mengandungi “Sugar Alcoho!” mungkin
mengandungi bahan tambahan yang tidak halal. Oleh itu,
adalah penting untuk sentiasa memeriksa label produk
untuk memastikan bahawa tiada bahan haram yang
digunakan.

2. Proses Pengeluaran: Dalam sesetengah kes, proses
penghasilan “Sugar Alcoho!l” mungkin melibatkan
penggunaan peralatan atau bahan yang tidak halal. Oleh
itu, jika ada keraguan tentang cara penghasilan atau
pemprosesannya, lebih baik untuk memilih produk yang
mempunyai sijil halal daripada badan yang diiktiraf.

3. Toleransi Pengguna: Walaupun “Sugar Alcohol” tidak
memabukkan, beberapa jenis “Sugar Alcohol” seperti
sorbitol boleh menyebabkan masalah pencernaan seperti
gas atau cirit-birit jika diambil dalam jumlah yang banyak.
Oleh itu, pengguna yang sensitif perlu berhati-hati dalam
penggunaan “Sugar Alcohol".

Secara keseluruhan, “Sugar Alcohol” dihukum halal
berdasarkan sifat kimianya yang tidak mengandungi alkohol
etanol yang memabukkan. la adalah alternatif yang selamat
dan sesuai untuk menggantikan gula dalam makanan dan
minuman. Namun, seperti mana-mana produk, adalah
penting untuk memeriksa label dan memastikan tiada bahan
haram yang digunakan dalam penghasilannya. Untuk lebih
yakin, pengguna Islam disarankan memilih produk yang
memiliki sijil halal yang diiktiraf.

Dengan pemahaman yang tepat mengenai “Sugar
Alcohol”, umat Islam dapat membuat keputusan yang bijak
mengenai penggunaannya dalam kehidupan seharian
mereka, sambil memastikan amalan pemakanan mereka
tetap selaras dengan prinsip-prinsip halal dalam Islam.

Dalam ajaran Islam, haid adalah proses fisiologi yang
mempunyai ciri-ciri khusus yang membezakannya dari
pendarahan lain dan menentukan status kesucian wanita
dalam konteks ibadah. Ciri-ciri haid ini merangkumi aspek
warna, tempoh, dan sifat darah, serta pengaruhnya terhadap
amalan agama.

Ciri-Ciri Darah Haid: Darah haid biasanya berwarna merah
atau coklat. Menurut ajaran Islam, darah yang dikeluarkan
semasa haid dianggap sebagai darah yang bersih jika ia
memenubhi kriteria tertentu. Darah ini berbeza daripada
darah istihadhah (darah tidak normal) yang mungkin
mempunyai warna yang lebih gelap atau kuning, dan
dianggap sebagai darah penyakit atau pendarahan luar
biasa yang memerlukan perhatian khusus (Al-Qur'an, 2:222;
Abu Dawood, 1990). Warna dan konsistensi darah haid dapat
berubah sepanjang tempoh haid, bermula dengan warna
merah terang dan kemudian menjadi merah gelap atau
coklat. Perubahan ini adalah proses normal dan
menunjukkan bahawa darah haid adalah hasil daripada
proses pembuangan lapisan endometrium dari rahim
{(Nawawi, 1996).

Tempoh Haid: Tempoh haid dalam Islam biasanya
berlangsung antara tiga hingga sepuluh hari. Sebagaimana
yang dinyatakan dalam hadith, tempoh haid yang lebih
panjang atau lebih pendek daripada tempoh ini mungkin
memerlukan penilaian tambahan untuk memastikan sama
ada darah tersebut adalah darah haid atau darah istihadhah
{Abu Dawood, 1990). Tempoh haid ini perlu diperhatikan
untuk memastikan pengurusan ibadah dilakukan dengan
betul, termasuk penangguhan solat dan puasa semasa
tempoh haid.

Sifat dan Konsistensi Darah: Darah haid adalah darah yang
keluar dari rahim semasa tempoh haid dan biasanya
mempunyai konsistensi yang agak cair pada permulaan dan
mungkin menjadi lebih kental atau beku pada akhir tempoh

haid. Islam mengajar bahawa darah haid adalah darah yang
normal dan tidak dianggap najis secara mutlak, tetapi wanita
yang sedang haid tidak boleh melaksanakan beberapa
amalan ibadah seperti solat dan puasa (Nawawi, 1996). Ini
menunjukkan bahawa ciri-ciri darah haid memainkan
peranan penting dalam menentukan status kesucian dan
amalan agama.

Pengurusan dan Kesucian: Dalam Islam, wanita yang
sedang haid diharapkan untuk menjaga kebersihan diri dan
memastikan bahawa mereka tidak terlibat dalam aktiviti
ibadah tertentu seperti solat dan puasa semasa haid. Selepas
tempoh haid berakhir, wanita perlu melakukan mandi wajib
{(ghusl) untuk membersihkan diri secara menyeluruh
sebelum kembali melaksanakan ibadah {Abu Dawood, 1990).
Ini termasuk memastikan air membasahi seluruh tubuh dan
niat yang ikhlas untuk bersuci dari haid.

Amalan dan Etika: Etika dan amalan semasa haid juga
diatur dalam Islam. Wanita yang haid perlu menghindari
memasuki kawasan masjid dan menyentuh Al-Qur'an secara
langsung, walaupun terdapat perbezaan pendapat di
kalangan ulama mengenai perkara ini (Nawawi, 1996). Walau
bagaimanapun, wanita yang haid masih boleh terlibat dalam
aktiviti lain dan memanfaatkan tempoh ini untuk
merapatkan diri dengan Allah melalui doa dan amalan lain
yang sesuai.

Secara keseluruhan, memahami ciri-ciri haid dalam
konteks Islam adalah penting untuk memastikan wanita
dapat menguruskan ibadah mereka dengan betul dan
mematuhi ajaran agama. Pengetahuan ini juga membantu
dalam membezakan antara haid dan pendarahan lain, serta
dalam menjaga kebersihan dan kesucian diri.

Usia Putus Haid (Menopaus)

Menopaus, atau putus haid, adalah fasa penting dalam
kehidupan wanita yang menandakan akhir dari kitaran haid
dan fungsi reproduktif. Umumnya, menopaus berlaku sekitar
usia 45 hingga 55 tahun, dengan usia purata di kebanyakan
populasi adalah sekitar 51 tahun (Minoo & Vermeulen, 2016).
Menopaus dicirikan oleh penurunan kadar hormon estrogen
dan progesteron, yang menyebabkan penghentian haid
secara kekal dan gejala berkaitan seperti hot flashes,
kekeringan faraj, dan perubahan mood (Haines & D'Angelo,
2019). Usia menopaus boleh dipengaruhi oleh faktor
genetik, gaya hidup, dan keadaan kesihatan tertentu seperti
merokok atau kemoterapi (Sattar & Preedy, 2013).
Pengetahuan tentang usia menopaus dan perubahan
fisiologi yang menyertainya adalah penting untuk
pengurusan kesihatan dan kesejahteraan wanita semasa
peralihan ini (Maalouf, 2018).

Haid merupakan fenomena fisiologi yang penting dalam
kehidupan wanita, dan ia membawa pelbagai implikasi
dalam aspek kesihatan, agama, dan sosial. Dari perspektif
sains, haid adalah hasil daripada proses kompleks yang
melibatkan perubahan hormon, penebalan dan
pengelupasan lapisan endometrium, serta penyediaan rahim
untuk kemungkinan kehamilan. Proses ini bukan sahaja
penting untuk kesihatan reproduktif wanita tetapi juga
memainkan peranan dalam menilai keseimbangan hormon
dan keseluruhan fungsi sistem reproduktif (Haines &
D'Angelo, 2019; Minoo & Vermeulen, 2016).

Dari sudut pandang Islam, haid dianggap sebagai proses
semula jadi yang diberi perhatian khusus dalam ajaran
agama. Islam memberikan pengecualian dalam beberapa
kewajipan ibadah semasa haid, termasuk solat dan puasa,
untuk menjaga kesejahteraan fizikal dan mental wanita.
Pengecualian ini adalah bentuk penghargaan terhadap
keadaan fisiologi wanita dan memastikan bahawa mereka
tidak terbeban dengan tanggungjawab ibadah semasa
menghadapi ketidakselesaan haid (Al-Qur'an, 2:222; Abu
Dawood, 1990). Selain itu, konsep haid dalam Islam juga
melibatkan aspek spiritual, di mana wanita diberikan
peluang untuk refleksi dan pengurusan diri dengan lebih
baik semasa tempoh haid (Maalouf, 2018).

Dalam konteks kesihatan, warna dan konsistensi darah
haid memberikan petunjuk penting tentang keadaan
kesihatan sistem reproduktif. Perubahan dalam warna darah,
dari merah terang ke merah gelap atau coklat, boleh
menunjukkan proses fisiologi yang normal atau mungkin
menandakan keadaan kesihatan tertentu yang memerlukan
perhatian perubatan (Sattar & Preedy, 2013). Memantau
warna dan konsistensi darah haid adalah langkah penting
dalam pengurusan kesihatan reproduktif dan membantu
dalam pengesanan awal masalah kesihatan.

Hikmah di sebalik haid dalam Islam melibatkan aspek
perlindungan kesihatan, penyediaan untuk kehamilan,
keseimbangan hormon, dan kesejahteraan mental.
Pengecualian daripada kewajipan ibadah semasa haid
membolehkan wanita mendapatkan rehat yang diperlukan
dan menguruskan kesihatan mereka dengan lebih baik.
Proses ghusl selepas haid adalah penting untuk
membersihkan diri secara rohani dan fizikal, yang
memastikan bahawa wanita dapat melaksanakan ibadah
dengan penuh kesucian dan keikhlasan (Al-Nawawi, 1996;
Haines & D'Angelo, 2019).

Secara keseluruhannya, haid adalah satu proses yang
kompleks dan penuh makna dalam konteks sains dan
agama. Memahami haid dari kedua-dua perspektif ini
memberikan gambaran yang menyeluruh tentang
bagaimana proses fisiologi ini mempengaruhi kesihatan
wanita dan bagaimana ia diterima dan dihormati dalam
ajaran agama. Ini juga menggariskan pentingnya
pengurusan kesihatan yang baik dan pemahaman yang
mendalam tentang aspek spiritual dan fizikal haid dalam
kehidupan wanita. Dengan pengetahuan ini, wanita dapat
menjalani kehidupan mereka dengan lebih baik, menjaga
kesihatan mereka, dan melaksanakan kewajipan agama
dengan lebih penuh kesedaran dan kepatuhan.

Puisi:
Permulaan Wibawa
di Akhir Percaya

Oleh:

Shahril Anuar Abdul Ghalim

Pensyarah Kanan, Fakulti Komunikasi dan
Pengajian Media (FKPM), UiTM Negeri
Sembilan, Kampus Rembau

Kesinambungan cerita mendidik pengalaman
Kefahaman penonton penerimaan berpaksi
Penerbitan drama pengarahan seniman
Ditayang eksklusif pemangkin transformasi

Konsep dan format berpandukan minat
Golongan sasar membawa tujuan
Menzahirkan mesej duta amanat
Nilai komersial standard piawaian

Kewibawaan rancangan patuh berjaya
Garis panduan penonjolan jenama
Setting digabung pelbagai gaya
Pengaruhi fikiran ditolak diterima

Ketika menonton keraguan menjelma
Pertimbangan rasa peka suasana
Membatal percaya kegagalan drama
Persembahan diatur tidak sempurna

Kenyataannya drama bukan berfakta
Realiti fantasi digabung bernyawa
Rekaan cerita siaran bertakhta
Penonton percaya rancangan berwibawa

Lawatan Bermakna Ke
Kilang Perkhidmatan
Pelupusan Al-Quran Attin
Green D1 Puncak Alam

£ Oleh:
Nurul Atikah Binti Poniran
Pensyarah Akademi Pengajian Islam
. Kontemporari (ACIS), UiTM Cawangan
Negeri Sembilan, Kampus Kuala Pilah

Nada’ Binti Samsul Ariffin
Pelajar Sarjana Muda al-Quran dan
al-Qiraat, Universiti Islam Selangor

Pada 27 Februari 2025 yang lalu, saya bersama pelajar
daripada Universiti Islam Selangor (UIS) telah berpeluang
menyertai satu lawatan yang amat bermakna ke kilang
pelupusan al-Quran milik syarikat Attin Green yang terletak
di Puncak Alam, Selangor. Lawatan ini sebagai salah satu
usaha meningkatkan kesedaran dalam kalangan pelajar
tentang tanggungjawab memelihara kesucian al-Quran,
terutamanya dalam aspek pelupusan naskhah yang rosak
atau usang. Tujuan utama lawatan ini adalah untuk
memahami secara lebih mendalam tentang proses
pelupusan al-Quran dan bahan bacaan agama lain secara
patuh syariah dan mesra alam.
Latar Belakang Syarikat Attin Green
Attin Green merupakan syarikat tempatan yang pertama di
Malaysia memperkenalkan teknologi deinking atau
nyahdakwat dalam pelupusan al-Quran tanpa melibatkan
sebarang proses pembakaran. Kaedah pelupusan ini
dianggap inovatif dan unik kerana ia berbeza daripada
kaedah konvensional seperti pembakaran atau penanaman.
Teknologi ini telah dipatenkan dan menerima pengiktirafan
serta kelulusan rasmi daripada Kementerian Dalam Negeri
(KDN) dan Majlis Fatwa Negeri Selangor. Ini sekaligus
membuktikan bahawa proses yang dijalankan adalah selari
dengan kehendak syariah Islam dan memenuhi piawaian
keselamatan alam sekitar.

Semasa lawatan, kami telah dibawa ke bilik taklimat di
mana wakil syarikat telah memberikan penerangan lengkap

mengenai proses pelupusan menggunakan kaedah deinking.

Terdapat beberapa peringkat utama dalam proses ini:
Pengumpulan dan Penimbangan: Naskhah al-Quran dan
buku-buku agama yang telah rosak, koyak, atau tidak lagi
boleh digunakan akan dikumpulkan daripada pelbagai
sumber seperti masjid, sekolah, dan institusi agama.
Kesemua bahan ini akan ditimbang terlebih dahulu bagi

merekodkan jumlah bahan yang akan diproses.
Penghancuran Kertas: Bahan bercetak tersebut kemudian
dimasukkan ke dalam mesin penghancur khas yang dikenali
sebagai pulper. Di sini, kertas dihancurkan sehingga menjadi
bentuk pulp (bubur kertas) yang memudahkan proses
seterusnya.
Proses Nyahdakwat (Deinking): Proses nyahdakwat
dilakukan dengan mencampurkan pulp tadi dengan bahan
kimia khas yang mesra alam. Bahan ini akan membantu
menanggalkan dakwat daripada serat kertas tanpa
merosakkan strukturnya. Proses ini amat penting kerana ia
memastikan bahawa tiada lagi huruf-huruf al-Quran yang
dapat dilihat atau dibaca.
Penapisan dan Pengeringan: Setelah dakwat dipisahkan,
pulp akan melalui proses penapisan untuk membuang sisa
dakwat dan kekotoran. Seterusnya, ia dikeringkan untuk
menghasilkan lembaran kertas baharu.
Penghasilan Produk Baharu: Kertas kitar semula yang
dihasilkan boleh digunakan semula untuk pelbagai tujuan,
termasuk sebagai bahan asas untuk kulit al-Quran baharu,
kotak pembungkusan, atau produk kertas mesra alam lain.
Menariknya, keseluruhan proses ini tidak menghasilkan
asap atau sisa toksik, dan hanya menghasilkan kurang
daripada 3% bahan buangan. Ini menjadikannya satu
alternatif yang jauh lebih bersih dan lestari berbanding
kaedah pembakaran terbuka yang biasa digunakan sebelum
ini.

Manfaat dan Pengajaran daripada Lawatan
Sepanjang lawatan ini, kami dapat melihat sendiri
bagaimana Attin Green bukan sahaja menjaga kesucian
ayat-ayat al-Quran, malah turut mementingkan
pemeliharaan alam sekitar. Lawatan ini membuka mata kami
tentang pentingnya kesedaran terhadap kaedah pelupusan
yang betul kerana pelupusan yang tidak sah bukan sahaja
menimbulkan isu hukum dalam Islam, malah boleh
1encemarkan alam sekitar.

Para peserta menyatakan rasa kagum terhadap
teknologi yang digunakan serta komitmen tinggi yang
ditunjukkan oleh pihak syarikat dalam menjaga adab
terhadap al-Quran. Kami turut diberi peluang untuk melihat
sebahagian hasil produk yang dihasilkan daripada proses
deinking, sekali gus menunjukkan nilai tambah kepada
bahan yang dilupuskan.

Secara keseluruhannya, lawatan ini memberikan
pendedahan yang amat berguna kepada kami sebagai
pelajar Muslim tentang kepentingan pelupusan naskhah
al-Quran yang betul. la mengingatkan kami tentang
tanggungjawab sebagai umat Islam dalam menjaga
kesucian kalam Allah dan pada masa yang sama memelihara
alam ciptaan-Nya. Saya berharap lebih ramai masyarakat
akan diberi peluang untuk mengetahui dan memahami
proses ini agar isu pelupusan al-Quran dapat ditangani
dengan lebih berhemah dan beradab.

